
ЖОРИЙ ИКЛИМИЙ ДАВР ХАВО ХАРОРАТИНИНГ МЕЁРГА НИСБАТАН УЗГАРИШИНИ БАҲОЛАШ(ТОШКЕНТ ВИЛОЯТИ МИСОЛИДА)
Аннотация: мақолада Тошкент вилояти бўйлаб сўнгги 30 йил ичида (1991-2020) кузатилган ҳаво ҳарорати ва ёғингарчилик миқдорларининг Жаҳон Метеорология Ташкилоти томонидан белгиланган 1961-1990 йиллардаги базавий даврга нисбатан ўзгариши ўрганилган. Натижалар шуни қайд этадики, Тошкент вилоятининг деярли бутун ҳудудида 1991-2020 йилларда кузатилган ҳаво ҳарорати базавий 1961- 1990 йиллардаги кўп йиллик қийматларга нисбатан 0,7◦C га ошган. Тошкент вилояти бўйича ёғингарчиликнинг умумий миқдори 22 мм га, айрим тоғолди ва тоғли ҳудудларда бу қиймат 20-48 мм га ортгани қайд этилган. Республика текислик қисмининг шарқида жойлашган айрим ҳудудларда ѐғингарчилик миқдори 10-25 мм гача камайиши кузатилган. Калит сўзлар: глобал исиш, иқлим ўзгариши, ҳаво ҳарорати ва ѐғингарчилик меъѐрлари, иқлимий давр. 

Кириш. Вилоятнинг шимолий ва шимоли-шарқий қисмлари Ғарбий Тяншан тоғлари ва унинг тармоқлари (Қурама, Писком ва Угом тоғлари) билан ўралган. Енг баланд жойи Пском тизмасидаги Манас тоғи (4484 м). Чатқол ва Қурама тоғлари орасида Оҳангарон дарёси кесиб ўтган, Оҳангарон платоси жойлашган. Вилоят ҳудудининг катта қисми Сирдарё томон қияланиб борадиган тоғ олди текислиги (Чирчиқ-Оҳангарон водийси)дан иборат. Қуёш нур сочиб турадиган вақт йилига ўртача 2870 соатни ташкил қилади. Йил давомида эса 110 соатдан (декабрда) 390 соатгача (июлда) ўзгаради. Қуёшсиз кунлар бир йилда ўртача 36 кун. Иқлими кескин континентал бўлиб, қиши нам, нисбатан илиқ, ёзи узоқ, иссиқ ва қуруқ. Йилнинг энг иссиқ ойи – июль, ўртача ҳаво ҳарорати базавий иқлимий давр учун 24.5º. Қиш об-ҳавоси нисбатан беқарор ва ўзгарувчан. Энг совуқ ой – январдаги ўртача ҳаво ҳарорати базавий иқлимий давр учун -1.6° C тенг, ўртача ҳарорат эса 11,6°C ни ташкил этади. Атмосфера ёғинлари миқдори йил давомида ҳам нотекис тақсимланган. Ёғиннинг кўп қисми баҳор ва қишда ёғади. Қор тоғлардагина бирмунча узоқ вақт сақланади. Базавий иқлимий давр учун ўртача йиллик ёғин қатлами қалинлиги 558.4 мм га тенг. Тошкентда атмосфера ёғинларининг катта қисми (66%) ёмғир тарзида, 11% қисми қор тарзида ва 23% қисми қор-ёмғир аралаш ҳолда тушади. Қишда қор қопламининг ўртача баландлиги 14 см бўлсада, айрим вақтларда 20–50 см га ҳам етиши мумкин. Қор қопламининг максимал баландлиги (54 см) 1969 йил 31 январда кузатилган. Тошкент ҳавосининг ўртача йиллик нисбий намлиги 58% бўлиб, қиш ойларида 73–74% дан ёзда 40–44% гача ўзгаради. Энг паст нисбий намлик 5% га тенг бўлиб, 1961 йил февралда кузатилган. Ёз ойларида ҳаводаги нисбий намлик миқдори кундузлари кам ҳолларда 80% дан ортади ва ҳаво дим бўлади. Масалан, 1970 йилнинг 21 июлида ҳаво ҳарорати 19,6° бўлганда нисбий намликнинг 90% га етгани аниқланган. 
Тадқиқот мавзуининг долзарблиги. Олимларнинг ҳалқаро журналларда чоп этилган илмий мақолалари ва ҳисоботларида қайд этилишича глобал иқлимнинг ўзгариши Марказий Осиѐ, хусусан, Ўзбекистон ҳудудида ҳам кескин кузатилиши хулоса қилинган. Хусусан, CORDEX RegCM4 ва RegCM4.3.5 регионал иқлим моделининг ECHAM5 A1 сценарийси натижалари Марказий Осиёда ҳаво ҳарорати 2070-2100 йилларга келиб ўртача 3°C дан 11.4°C кўтарилиши мумкинлиги қайд этилган [6]. CMIP5 оиласига мансуб глобал иқлим моделларининг RCP2.6, RCP4.5 ҳамда RCP8.5 сценарийлари натижалари шуни кўрсатадики, аср сўнгига келиб Марказий Осиёда ёғингарчилик миқдори ҳар 10 йилликда 3-9 мм га ортиб бориши мумкин [2]. A1 SRES сценарийси асосида Сирдарё ҳавзаси учун олиб борилган илмий изланиш натижалари эса йиллик ўртача ҳарорат аср сўнгига келиб 3.7 оC-3.9оC га кўтарилиши ва мавсумий ёғингарчилик миқдори 11%-13% (71-108 мм) га ортиши мумкинлигини кўрсатади [7]. Сув ресурсларининг манбаи бўлган Марказий Осиё тоғлик-ларидаги музликларнинг 2060- 2080 йиллар мобай-нида мунтазам эриши натижасида асримиз сўнгига келиб ёз ойларида сув тақчиллигининг кузатилиши мумкинлиги бир қатор олимлар томонидан таъкидланган [4]. Қуйи тропосферадаги циркуляцион жараёнлар бўйича CMIP5 RCP8.5 сценарийси натижалари 2070- 2100 йилларнинг илиқ даврида Ўзбекистон ҳудудида ҳаво оқимларининг ғарбдан кириб келиш доминантлигининг кучайишини ҳамда циклонлар сонининг ортишини кўрсатмоқда [5]. Бундай жараёнлар келажакда мамлакат бўйлаб мавсумий кучли ёғингарчиликнинг кўплаб кузатилишига ва сел тошқинларининг ортишига олиб келади.
Тадқиқотнинг мақсад ва вазифалари. Юқоридаги илмий тадқиқот ишларини эътиборга олган ҳолда Ўзбекистон ҳудуди бўйлаб базавий (1961-1990 йиллар) ва жорий (1991-2020 йиллар) иқлимий даврларда меъѐрларнинг ўзгариши юзасидан тадқиқот иши олиб борилди. Ишнинг асосий мақсади глобал исиш шароитида Тошкент вилояти бўйича ҳаво ҳарорати ва ёғингарчилик миқдорларининг икки иқлимий давр орасидаги ўзгариш тенденциясини баҳолашдан иборат. Тадқиқот Тошкент вилоятида жойлашган Ангрен, Бекобод, Далварзин, Дўкант, Кўкорол, Олмалиқ, Ойгаинг, Пском, Сўқоқ, Тошкент, Туябўғиз, Чимён ҳамда Янгийул метеорологик станциялари маълумотларига таяниб олиб борилди:

1-расм. Тошкент вилояти метеорологик станцияларнинг географик жойлашуви
Натижалар ва уларнинг муҳокамаси. Тадқиқот натижалари шуни кўрсатадики Тошкент вилоятида жойлашган барча станциялардаги жорий иқлимий даврда кузатилган ҳаво ҳароратлари базавий иқлимий даврдагига нисбатан ошган(1-жадвал). Хусусан, Туябўғиз, Янгийўл ва Далварзин метеорологик станцияларида харорат 1-1.2˚С га, қолган станцияларда эса 0.3-0.9˚С оралиқда кўтарилган. 
[image: ]
[bookmark: _GoBack]
	Станциялар
	1991-2020
	1960-1990
	∆t

	Ангрен
	13,5
	13,0
	0,5

	Бекобод
	15,2
	14,6
	0,6

	Далварзин
	15,2
	14,2
	1,0

	Дўкант
	8,4
	7,7
	0,7

	Кўкорол
	13,5
	12,9
	0,6

	Олмалиқ
	15,2
	14,7
	0,5

	Ойгаинг
	3
	2,3
	0,7

	Пском
	9,8
	9,5
	0,3

	Сўқоқ
	11,6
	11,3
	0,3

	Тошкент
	15,1
	14,2
	0,9

	Туябўғиз
	15,1
	13,9
	1,2

	Чимён
	8,9
	8,6
	0,4

	Янгийул
	14,6
	13,4
	1,2

	Ўртача
	12,2
	11,6
	0,7

